
Alhoewel baie kinders tydens die Groot Trek hulle ouers moes help met die oppas van beeste en skape
of met allerlei huishoudelike take soos brood bak en seep kook, was daar darem tyd vir speel. Seuns kon
van kleins af perdry of met 'n voorlaaier skiet. Daar was nie speelgoedwinkels nie en kinders moes
hulleself besig hou en het baie eie speelgoed gemaak. Dogters moes meestal self hulle poppe maak.
Lappoppe is van ou oorskietmateriaal gemaak met gesigte wat gemaak is van die vliese wat uit 'n
slagding gekry is. Maak hierdie paplepel-poppie met jou Drawwertjiespan en oefen terselfdertyd
verskillende knope.

Onderwerpe: Die Groot Trek, handwerk, touwerk (knope)

— @ Stappe N

Benodigdhede:

e Paplepel

e Dik katoentou

e Linte, kraletjies, hakspeld en knopies vir versiering
e Plastiekogies of -knope

e Swart koki-pen

e Ponal-gom of 'n gomgeweer

e Katoenlappie (klein vadoek)

Stap 1: Die hare
Maak hare vir die poppie met die dik kantoentou. Plak die hare met gom op die bokant van die paplepel
vas. Sny die tou lank genoeg vir die hare. Meer as een string kan gebruik word.

Stap 2: Die gesiggie
Teken 'n glimlag en neusie op die paplepel en plak die oé vas.
Stap 3: Die lyf

Vou die vadoekie dubbel en maak 'n rokkie (sien voorbeeld). Plak die rokkie aan die agterkant van die
paplepel met gom vas. Gebruik ‘n hakspeld om die agterkant van die rokkie bymekaar te hou.

Stap 4: Die arms en bene

Sny twee langerige toue vir die arms en bene. Plak die arms in die middel agter vas.
Maak knope vir hande. Knoop die tou vir die bene om die paplepel se steel (of
gebruik 'n kniehalterslag). Maak knope vir voete.

Stap 5: Versier
Gebruik die linte, knope en kraletjies om die poppie te versier.

1. Oefen knope met die toue voor die poppie gemaak word.
2. Kryiemand om te help met handwerkitems, veral as jy 'n groot span het.

0 Waarskuwings

1. Sorg dat daar genoeg gom en skére is.

